
Nunavut Maligaliurvia  
Legislative Assembly of Nunavut 
Assemblée législative du Nunavut 

ᓴᖅᑮᔾᔪᑎ 
 

ᑲᑎᒪᔨᕋᓛᖑᑲᐃᓐᓇᖅᑐᑦ ᕿᒥᕐᕈᓂᐊᖅᑐᑦ ᐃᓕᓐᓂᐊᖅᑐᓕᕆᓂᕐᒧᓐ ᐱᖁᔭᕐᒥᒃ 

ᖃᐃᖅᑯᔨᕗᑦ ᑭᒃᑯᑐᐃᓐᓴᕐᓄᑦ ᐃᓱᒪᒋᔭᒥᓂᒃ ᐅᖃᕈᓐᓇᑎᑦᑎᓪᓗᑎᒃ 
 

ᐃᖃᓗᐃᑦ, ᓄᓇᕗᑦ (ᔪᓐ 10, 2014) − ᒪᓕᒐᓕᐅᖅᕕᐅᑉ ᑲᑎᒪᔨᕋᓛᕆᑲᐃᓐᓇᖅᑕᖏᑦ 

ᕿᒥᕐᕈᓂᐊᖅᑐᑦ ᐃᓕᓐᓂᐊᖅᑐᓕᕆᓂᕐᒧᓐ ᐱᖁᔭᕐᒥᒃ ᖃᐃᖅᑯᔨᕗᑦ ᓄᓇᕗᒻᒥᐅᑕᕐᓂᒃ ᓄᓇᕗᒥᓗ 

ᑎᒥᐅᔪᓂᒃ ᐱᖁᔭᐅᑉ ᒥᒃᓵᓄᑦ ᐃᓱᒪᒋᔭᒥᓂᒃ ᐅᖃᖁᔨᓪᓗᑎᒃ. ᑖᒃᑯᐊ ᑲᑎᒪᔨᕋᓛᖑᑲᐃᓐᓇᖅᑐᑦ 

ᑐᓂᔭᐅᔪᓂᒃ ᐱᖃᑦᑕᓂᐊᖅᑐᑦ ᑎᑭᓪᓗᒍ ᐊᒃᑑᕝᕙ 31, 2014.  

 

ᑖᒃᑯᐊ ᑲᑎᒪᔨᕋᓛᖑᑲᐃᓐᓇᖅᑐᑦ ᕿᒥᕐᕈᓂᐊᖅᑐᑦ ᐃᓕᓐᓂᐊᖅᑐᓕᕆᓂᕐᒧᓐ ᐱᖁᔭᕐᒥᒃ 

ᓴᖅᑭᖅᑕᐅᓚᐅᖅᑐᑦ ᑲᑎᒪᓂᕐᒥ ᐱᖁᔨᕗᖔᕈᑎᑎᒍᑦ ᒪᓕᒐᓕᐅᖅᕕᒻᒥ ᑲᑎᒪᕐᔪᐊᑎᓪᓗᒋᑦ ᔫᓂ 9, 

2014ᒥ.  ᑲᑎᒪᔨᕋᓛᓄᑦ ᐃᓚᒋᔭᐅᔪᑦ ᐅᑯᐊᖑᕗᑦ ᔪᐊᔾ ᕼᐃᒃᔅ (ᐃᒃᓯᕙᐅᑕᖅ), ᓯᒥᐊᓐ ᒥᑭᓐᖑᐊᖅ 

(ᐃᒃᓯᕙᐅᑕᐅᖃᑕᐅᔪᖅ), ᐹᑦ ᐊᕐᓇᒃᑲᖅ, ᐹᓪ ᖁᐊᓴ ᐊᒻᒪᓗ ᔫ ᓴᕕᑲᑖᖅ.  ᑖᒃᑯᐊ ᑲᑎᒪᔨᕋᓛᑦ 

ᐱᓕᕆᐊᒃᓴᑖᖅᑎᑕᐅᓯᒪᔪᑦ ᐅᓂᒃᑳᓕᐅᕆᐊᖃᕐᓗᑎᒃ ᖃᐅᔨᔭᒥᓂᒃ ᒪᓕᒐᓕᐅᖅᕕᒻᒧᓐ ᐅᑭᐊᒃᑯᑦ 

2015ᒥ ᑲᑎᒪᕐᔪᐊᓕᕐᒥᑉᐸᑕ. 

 

ᐃᓗᓕᖓ ᓈᓴᐅᑎᓕᒃ 202.1 ᐃᓕᓐᓂᐊᕐᑐᓕᕆᓂᕐᒧᓐ ᐱᖁᔭᖓᓂ ᐅᖃᖅᓯᒪᒻᒪᓐ 

ᒪᓕᒐᓕᐅᖅᕕᐅᑉ ᕿᒥᕐᕈᓂᖓ ᐱᖁᔭᕐᒥᒃ “ᐱᖃᓯᐅᔾᔨᓂᐊᖅᐳᖅ ᖃᐅᔨᓴᖅᑕᐅᓂᖏᓐᓂᒃ 

ᐊᓪᓚᕕᑦᑎᒍᑦ ᐊᐅᓚᑕᐅᓂᖓᓂᒃ ᐊᒻᒪᓗ ᐊᑐᓕᖅᑎᑕᐅᓂᖏᓐᓂᒃ ᐱᖁᔭᐅᑉ ᐃᓗᓕᖏᑦ, 

ᑕᒪᒃᑯᐊᓗ ᐃᓗᓕᖏᑦ ᐊᑑᑎᖃᑦᑎᐊᕋᓗᐊᕐᒪᖔᑕ ᑐᕌᒐᖏᓐᓄᓪᓗ ᑎᑭᐅᑎᔾᔪᑎᒃᓴᐅᒻᒪᖔᑕ 

ᐊᒻᒪᓗ ᐃᓗᓕᖃᕈᓐᓇᕆᓪᓗᓂ ᐊᑐᓕᖁᔭᓕᐊᓂᒃ ᐊᓯᕈᐃᓂᕐᒧᓐ” ᒪᓕᒐᓕᐊᖑᓯᒪᔪᓂᒃ. 

 

ᑲᑎᒪᔨᕋᓛᖑᑲᐃᓐᓇᖅᑐᑦ ᐃᒃᓯᕙᐅᑕᖓᑦ ᔪᐊᔾ ᕼᐃᒃᔅ ᐅᖃᓚᐅᖅᑐᖅ ᐃᒪᓐᓇ ‘ᑎᑎᕋᕐᓂᐊᖅᑐᖓ ᓇᖕᒥᓂᖅ 

ᐅᓄᑲᓪᓚᒃᑐᓄᑦ ᐊᒃᑐᖅᑕᐅᓯᒪᔪᓄᑦ ᓄᓇᕗᒥ, ᐱᖃᓯᐅᑎᓪᓗᒋᑦ ᑲᑐᔾᔨᖃᑎᒌᖏᑦ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ, ᐅᐃᕖᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᓐᓄᑦ ᐊᒻᒪ ᓄᓇᕗᒥ 

ᐃᓕᓴᐃᔨᑦ ᑲᑐᔾᔨᖃᑎᒌᖏᓐᓄᑦ ᖃᐃᖅᑯᓗᒋᑦ ᐃᓱᒪᒋᔭᖏᓐᓂᒃ ᑐᓂᓯᓂᐊᕐᒪᑕ ᖃᓄᐃᑦᑐᓂᒃ 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᓂ ᐊᓯᔾᔨᖅᓯᔪᒪᖕᒪᖔᑕ ᐊᒻᒪ ᒪᓕᒐᕋᓛᖏᓐᓄᑦ. ᑐᓐᓂᖅᑯᑎᐅᔪᑦ 

 



 

 

ᐱᔭᐅᔪᑦ ᑭᓇᒃᑯᑐᐃᓐᓇᕐᓂᑦ ᐊᒻᒪ ᑎᒥᐅᔪᓂᒃ ᐃᑲᔪᖅᓯᓂᐊᖅᑐᑦ ᕿᒥᕐᕈᓇᖕᓂᕆᔭᑦᑎᓐᓄᑦ ᐊᒡᒋᖅᑐᒥ 

ᐊᕐᕌᒍᒥ.” 

ᑐᓴᕆᐊᒃᑲᓐᓂᕈᒪᒍᕕᑦ ᐅᓇ ᑐᓴᖅᑎᓪᓗᒍ: 

ᔪᐊᔾ ᕼᐃᒃᔅ, ᐃᒃᓯᕙᐅᑕᖅ ᑲᑎᒪᔨᕋᓛᖑᑲᐃᓐᓇᖅᑐᓄᑦ ᕿᒥᕐᕈᔪᓄᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᔪᐊᒥᒃ 

ᐅᖄᓚᐅᑦ: (867) 975-5000 

 


